
GOGOLDHIG 

Xilligii gumaysiga ka hore, sidaan ka warhayno, soomaalidu waxay u badnayd xagga miyiga, 
halkaasoo ah degaanka uu Af-soomaaligu hodanka ku ahaa, welina ku yahay. Markii loo soo 
qulqulay magaaloyinka waxaa bilaabmay in aayar aayar ay u nabaad guuraan ereyo badan oo la 
xiriira dhaqanka iyo degaanka miyiga. 

Haddaba waxyaabaha dowrka weyn ka qaadan kara hakameynta nabaadguurka ereyadaas iyo 
kobcinta Af-soomaaliga waxaa ka mid ah horumarinta ereybixinta. Sidaa darted waxaa habboon in 
la sameeyo qaamuus ereybixineed oo midaysan, oo runtii wax weyn ka tari karo hawsha ballaaran 
ee la sugaya in ay gudato Akademie-Goboleedka Af-soomaaliga. Hawsha ereybixinta iyo hawlaha 
qaybaha kale ee AGA way isbuuxinayaan iyagoo mar walba ka shidaal qaadanaya mabaadiida iyo 
ujeeddooyinka loo asaasay AGA. 

Qaamuuskaas hadduu hirgelo, waxyaabaha uu ku kordhin karo dadaalka loogu jiro horumarinta Af-
soomaaliga, waxtarna u lahaan karo hawsha AGA waxaa ka mid ah:  

1. Wuxuu casriyaynayaa afka, isagoo ka kobcinaya xagga ereyada ku saabsan: maamulka, 
culuunta kala geddisan, fanka iyo teknolojiyada casriga ah. 

2. Wuxuu dowr weyn kaga qaadanayaa hawsha tarjumidda laba siyood:  
a) Wuxuu fududaynayaa tarjumidda diraasaadka faraha badan ee aqoonyahanno badani 

ay horey u sameeyeen, laga soo billaabo sannadka 1870 ilaa xilligan aan joogno1, oo 
ku saabsan arrimaha bulshada iyo degaannada soomaaliyeed, sida: afka, suugaanta, 
dhaqanka, taariikhda, khayraadka geyiga soomaaliyeed iyo waxyaabo kale oo aad u 
fara badan. Si aan waqti laysaga lumin in haatan dib loo billaabo waxyaabahaas 
baaritaankooda la hayay muddo qarni iyo bar, waxaa habboon in qoraalladaas laga 
sii ambaqaado iyagoo wax lagu kordhinayo ama laga saxayo. 

b) Wuxuu midaynayaa habka tarjumidda, si loo yareeyo jahawareerka iyo is 
afgaranwaaga ka imaan kara, haddii cid waliba ay u tarjunto ereyo-farsameedda 
(tecnical words) aan Af-soomaaligu lahayn sida ay la noqoto. 

3. Wuxuu dib u noolaynayaa ereyadii reer miyiga oo la illaabay, kuwaasoo dib loo 
adeegsanayo, iyagoo micnahooda la waafajinayo micne cusub oo la xiriira dhaqanka cusub. 
Arrintaasina waxay samaynaysaa buundo isku xirto dhaqanka magaalada iyo midka miyiga 
oo xiriirkooda kala go’ay ama kala go’i raba. 

4. Wuxuu yaraynayaa adeegsiga ereyada shisheeye ee weerarka ba’an ku haya Af-soomaaliga. 
 

Hawlgallada loo baahanyahay: 

Haddaba si uu u taabbaggalo mashruuca qaamuuska ereybixinta waxaa loo baahanyahay in la qabto 
saddexdan hawgal:  

a) Hawlgalka koowaad waa ururinta qoraalladii hore ee laga sameeyay ereybixinta Af-
soomaaliga, sax iyo qalad waxay ahaadaanba, oo nooc walba ah. Waxaana ku billaabnay 
qoraalladan hoos ku taxan oo ku wada urursan buuggan, Diiwaanka Ereybixinta,  waxayna 
u kala baxaan afar qaybood: 
 

                                                 

1Waxay aqoonyahanno badani qirayaan in Af soomaaligu uu yahay afka aadka looga darsay afafka Afrikada madow. 
Qofka ugu horreeyay ee isku dayay diraasaadka naxwaha Af-soomaaligu wuxuu ahaa F. Praetorius , 1870, Uber die 
Somalisprache, “Zeitschrift der Deutschen Morgenlandischen Gesellschaf”, 24,pp. 145-171. 

1) Ereybixinta Af-Somaliga ee Hawlaha Wasaaradaha (18 wasaaradood) oo Guddiga 
Af somaligu uu diyaariyay 1972.  
 

2) Ereybixinta Cilmi-afeedka Af-soomaaliga:  
i. Ereybixinta Ciise Maxamed Siyaad, 80meeyadii. 

ii. Ereybixinta Maxamed Xaaji Raabi, 1994 
iii. Ereybixinta Waasuge A.M., 1990 
iv. Ereybixinta Cabdalla C. Mansuur, 1999  
v. Aasaaska Naxwaha Af Soomaaliga (Guddiga Af-soomaaliga1973) 

 
3) Ereybixinta maadooyinka Culuunta Sayniska:  

i. Shan qaamuus ereybibineed oo Xarunta Horumarinta Manaahijta ee 
Wasaaradda Waxbarashada & Barbaarintu ay  diyaarisay 1987 in loo 
adeegsado maaddooyinka culuunta dugsiyada:  juqraafiga, fiisikiska, 
xisaabta, kiimika, bayoloji iyo  

ii. Qaamuuska ereybixinta barbaarinta jirka, X.H.M. (1984). 
iii. Ereybixinta Cilmiga sayniska oo uu diyaariyay Cali Saciid Axmed oo haatan 

deggan Norway. 
 

4) Ereybixinta farsamada iyo culuunta: 
         i. Luciano Angelin & Mohamed Giama, Dizionario italiano-somalo-inglese di 
  termini tecnico-scientifici relativi ai processi e agli impianti industriali,  
  Jaamacadda Ummadda Soomaaliyeed, Akademiyada Cilmiga Fanka iyo  
  Suugaanta, Università degli Studi di Padova, 1988 
    ii. Francesco Lucchini, Jamaacadda Ummadda Soomaaliyeed, Note di tecnica 
  urbanistica per il territorio somalo, 1983 

 
Macluumaadkan oo idil waxaan kala soo baxnay maktabadda online-ka ah (Archivio Somalia)2 ee 
Xarunta Cilmibaarista Soomaaliyeed (Centro Studi Somali, Università degli Studi Roma Tre). 
Qoraalladan qaarkood, waxaan isku daynay in aan dib ugu habayno qaabka iskuxigga alifba’da, 
sida Ereybixinnada Hawlaha wasaaradaha3 iyo Ereybixinta “Aasaaska Naxwaha” oo Guddiga Af-
soomaaligu uu wada diyaariyay 1973. Qoraallada intooda kale waa nuqulka aslalka ah oo aan 
waxba laga beddelin.  
Qabyaqoraalka diiwaankani wuxuu ka koobanyahay laba buug: buugga koowaad oo ku saabsan 
ereybixinta guud ee maamulka wasaaradaha iyo ereybixinta cilmi-afeedka Af-soomaaliga, midka 
labaadna culuunta sayniska oo kala duwan.  
 

b) Hawlgalka labaad, waxaa loo baahanyahay in la sii wado ururinta ereybixinnadii hore, isla 
markiina la qabto labadan arrimood: 

i. In ereybixinnada la ururiyay dhammaantooda dib loo qoro, loona habeeyo ereyada 
habka iskuxigga alifba’da, sida aan ka dhignay kuwa Hawlaha Wasaaradaha, si 
marka dambe ay u fududaato ka shaqaynta isku shaandhaytooda, maxaayeelay, 
qolo waliba si gaar ah ayay u habaysay ereybixinteeda: kuwo waxay horreysiiyeen 
ereyada af shisheeye (Af-ingiriisiga/taliyaani), kuwana Af-soomaaliga, qaarna 
saddex af ayay ku tarjumeen. Waxaa ila habboon in qaamuuska laga dhigo laba 

                                                 

2 Maktabaddan oo diyaarinteed wadda Xarunta Cilmibaarista Soomaaliyeed ee Roma cinwaankeedu waa kan:  
http://www.archiviosomalia.it/ilprogetto_en.html 
3 Nuqulka asalka ah ee Ereybixinta Af-Somaliga ee Hawlaha Wasaaradaha oo Guddiga Af somaligu uu diyaariyay 1972 
waxaa laga heli karaa xariggan http://dspace-
roma3.caspur.it/bitstream/2307/770/1/Eraybixinta%20af%20somaliga%20ee%20hawlaha%20wasaradaha.pdf 

qaybood: “Af-ingiriisi & Af-soomaali” oo qayb ah iyo qaybta labaad “Af-soomaali 
& Af-ingiriisi”. 

ii. Hawshaas kaddib, iyadoo mudnaanta koowaad la siinayo ereybixinta la xiriirta 
naxwaha iyo suugaanta Af-soomaaliga, in la sameeyo guddi ka kooban 
aqoonyahanno ku xeeldheer curinta ereybixinta, waxna ka yaqaan cilmi-afeedka 
iyo af shisheeya, kuwaasoo lafagur ku samaynaya ereybixinnadaas hore, iyagoo: 
 mideynaya dhowrka ereybixinno naxweed ee ay horey u sameeyeen 

aqoonyahanno fikradahooda yara kala duwan, kana soo saaraya inta saxda 
ah,  

 saxaya ereybixinnada wax yar ka qaldan,  
 kuna kordhinaya wixii ka dhiman ereybixinta afka iyo suugaanta 

soomaaliyeed. 
 

c) Hawlgalka saddexaad, waxaa loo baahanyahay in isna loo habeeyo, sida hawlgalka labaad, 
ereybixinnada kale ee ku saabsan hawlaha wasaaradaha iyo culuunta sayniska iyo 
farsamada, iyadoo lala kaashanayo xeeldheerayaal ku takhasusay culuunta sayniska iyo 
farsamada ee kala duwan. 

 

Mahadnaq: 

Waxaa mahad ballaaran u soo jeedinayaa inta gacanta igu siisay ururinta macluumaadka buuggan, 
gaar ahaan Prof.ssa Annarita Puglielli oo madax ka ah xarunta cilmibaariseed “Centro Studi 
Somali” iyo  mashruuca maktabadda “Archivio Somalia4” oo online ah, taasoo aan ka soo xigtay 
dhammaan macluumaadka buuggan. Marka xigana, waxaa mahadnaq gaar ah iga mudan gabar ka 
shaqeeysa mashruuca maktabadaas, oo la yiraahdo Monia Czech, oo sida hagar la’aanta ah gacanta 
igu siisey ururinta iyo habaynta ereybixinnada ku xusan buuggan. 

 

 

 

 

 

 

 

 

 

 

                                                 

4 Mashruuca “Archivio Somalia” waxaa surtageliyay hirgelintiisa iskaashiga Jaamacadda “Università degli Studi Roma 
Tre” iyo Wasaaradda Arrimaha Dibadda Talyaaniga MAECI-DGCS. 

TUSMADA BUUGGA 

Gogoldhig ------------------------------------------------------------------------------------- i 

Tusmada buugga 1d ------------------------------------------------------------------------ iv 

I. Ereybixinta Farsamada iyo Culuunta: 
1. L.Angelin & Mohamed Giama, Dizionario italiano-somalo-inglese 
       di termini tecnico-scientifici relativi ai processi e agli impianti  
       industriali ----------------------------------------------------------------------- 
2. F. Lucchini, Note di tecnica urbanistica per il territorio somalo ------- 
 

II. Raadraac ---------------------------------------------------------------------------- 
 

 



 
 
 
 
 
 
 
 
 
 
 
 
 
 
 
 
 

Ereybixinta Farsamada & Culuunta 



Luciano Angelin & Mohamed Giama, Dizionario italiano-somalo-inglese 
di termini tecnico-scientifici relativi ai processi e agli impianti 
industriali, Jaamacadda Ummadda Soomaaliyeed, Akademiyada Cilmiga 
Fanka iyo Suugaanta, Università degli Studi di Padova, 1988 



























































































































































































































































































































































































Secondo Francesco Lucchini, Note di tecnica urbanistica per il 
territorio somalo, Jamaacadda Ummadda Soomaaliyeed, 1983 
 







































































Raadraaca buugga 3d: 
 

- L. Angelin, Mohamed Giama, Jamaacadda Ummadda Soomaaliyeed, 1988, 
Dizionario italiano-somalo-inglese di termini tecnico-scientifici relativi ai 
processi e agli impianti industriali 

- Francesco Lucchini, Jamaacadda Ummadda Soomaaliyeed, 1983, Note di 
tecnica urbanistica per il territorio somalo 

